
7. Consulting stakeholders and the public. Consulting between the tourism industry and 

local communities, organizations and institutions are essential if they are to work alongside each 

other and resolve potential conflicts of interest. 

8. Training staff. Staff training and recruitment of professionals in their area, ensure the 

quality of the tourism product. 

9. Marketing tourism responsibly. Marketing, which provides tourists with clear 

information, increases customer satisfaction and helps them to get knowledge while giving them 

the sense of responsibility. 

10. Undertaking research. Ongoing research and studies are very important in this area. 

Research is also important in effective forecasting of the industry. 

 
igure 1 –The relationship between agritourism and sustainable rural development. 

The development of agritourism is associated with changes in environmental management 

models. The protection of nature and culture serves the development of socio-economic fields. 

These elements interact with each other. 

International experience shows that the agritourism cluster can be an effective mechanism 

which is designed to support small and medium-sized businesses, which often find it difficult to 

compete with large chain organizations operating in the tourism market.  

In conclusion, the organization of tourist clusters in agriculture and the formation of agro-

tourism clusters on the basis of sustainability criteria have a significant positive impact not only 

on the economy but also on the nature.  

In particular, the employment of the local population, the emergence of various new 

industries, the flow of taxes for the country, the introduction of new innovative technologies will 

lead to lower productivity in agriculture at the expense of less resources. Cooperation between 

different sectors based on the criteria of sustainability leads to long-term sustainable economic 

benefits. 

KLASTER-RAQOBATDA YUTIB CHIQISHNING ENG OQILONA YO’LI 

Qulliyev Oxunjon Anvar o’g’li  

 Buxoro davlat universiteti  

iqtisodiyot kafedrasi o’qituvchisi 

 

Ekspertlar hisob-kitoblariga koʻra, bugungi kunda dunyodagi ilgʻor davlatlar 

iqtisodiyotining qariyb 50 foizi klaster usuliga oʻtgan. Masalan, Yevropa Ittifoqida 2 mingdan 

ziyod klasterlar mavjud boʻlib, ularda ishchi kuchining 38 foizi qamrab olingan. Daniya, 

Finlyandiya, Norvegiya, Shvetsiya sanoatida toʻliq klaster usuli tatbiq qilingan. AQSHda esa 

mamlakatdagi mavjud korxonalarning yarmidan ziyodi shu tizimda ishlab, ular tomonidan 

tayyorlanayotgan tovarlar yalpi ichki mahsulotning 60 foizini tashkil qiladi. 

Ularning eng mashhuri sizu bizga tanish boʻlgan “Silikon vodiysi”dir. 87 mingta 

kompaniya, 40 ta tadqiqot markazi va oʻnlab universitetlar faoliyat yuritadigan mazkur 

innovatsion klaster infratuzilmasiga 180 ta venchur firmasi, 47 ta investitsiya va 700 ta tijorat 

banki xizmat koʻrsatib keladi. Xoʻsh, nima uchun jahonning eng ilgʻor iqtisodiyotlari aynan 

klasterlashtirish yoʻlidan bormoqda? 

Germaniyalik mutaxassislar fikricha, aynan klaster kelajakdagi kuchli, murosasiz raqobat 

muhitida yutib chiqishning eng oqilona yoʻlidir. Zero, bunday mexanizm har qanday sharoitga 

moslasha oladi, ham iqtisodiy, ham ijtimoiy muammolarni izchillik bilan samarali yechib beradi, 

nafaqat muayyan hudud, balki davlatning xalqaro maydondagi raqobatdoshligini 

mustahkamlaydi, nufuzini oshiradi. Qolaversa, innovatsion iqtisodiyotga oʻtishning muhim 

bosqichi hisoblangan ushbu tizim ilm-fan, taʼlim hamda ishlab chiqarish integratsiyasini 

chuqurlashtirish, yangi innovatsion texnologiyalarni amaliyotga jadal joriy etishga xizmat qiladi. 

Oʻzbekistonda ham mamlakat va jamiyatning mukammal innovatsion qiyofasini yaratishda 

klaster usulidan foydalanishga katta eʼtibor qaratilyapti. Bunga agrar sohadagi saʼy-harakatlar 

yaqqol misol boʻla oladi. Ayni paytda paxta-toʻqimachilik klasterlari soni koʻpayib borayotgani, 

kelgusida paxta yetishtiruvchi 133 tumandan 70 tasi toʻliq klaster tizimiga oʻtishi, yangi 

tuzilayotgan klasterlar tomonidan 41 korxona tashkil etilib, 25 mingga yaqin ish oʻrinlari 

yaratilishi rejalashtirilayotgani diqqatga sazovor.  

Oʻzbekiston sharoitida agroklasterlarni rivojlantirish eng toʻgʻri yoʻldir. Chunki qishloq 

xoʻjaligi uchun noqulay kelgan yillarda ham klasterning boshqa tashkilotlari hisobidan umumiy 

ish oʻrni va ish haqi saqlab qolinadi. Yaʼni tabiat injiqligining biznesga, ishlovchilar daromadiga 

taʼsiri kamayadi. Almashlab ekish imkoniyati paydo boʻladi va tuproq unumdorligi qayta 

tiklanadi. 

Oʻzbekiston Prezidentining 2017 yil 19 maydagi Buxoro viloyatida zamonaviy paxta-

toʻqimachilik klasterini tashkil etish chora-tadbirlari toʻgʻrisidagi qarori asosida tuzilgan “VST 

Cluster” xorijiy korxonamiz ham shunday mezonlar boʻyicha faoliyat yuritib kelmoqda. Mazkur 

klaster tizimida jami sakkizta kompaniya faoliyati yoʻlga qoʻyiladi. 

 Oʻzbekiston paxta-toʻqimachilik sohasida klaster tizimini tanlab juda toʻgʻri qildi. 

Masalan, Turkiya 20 — 25 yil ichida jahon toʻqimachilik bozoridan oʻzining mustahkam oʻrnini 

egallashga erishdi. Mamlakatingiz esa klaster sharofati bilan bunday natijaga kelgusi ikki-uch 

yilda muvaffaq boʻladi, deb oʻylayman. Sababi yurtingizda kechayotgan jadal oʻzgarishlar, 

ayniqsa, har bir hududning oʻziga xos xususiyatidan kelib chiqib klaster sohasini rivojlantirishga 

qaratilayotgan eʼtibor shunday deyishimga asos boʻladi. 

 Davlatimiz rahbari dunyoning ilgʻor mamlakatlari qatoridan joy olish yoʻli, bu — agrar 

sohada, ilm-fanda, taʼlim tizimida va boshqa sohalarda klaster tizimlari joriy etilishi 

hisoblanishini koʻp bor taʼkidlab kelyapti. Yengil sanoat, neft-gaz, kimyo, biotexnologiya, AKT, 

avtomobilsozlik, transport-logistika, rekreatsion-turistik, oziq-ovqat, taʼlim, baliqchilik, 

parrandachilik, asalarichilik, ipakchilik shular jumlasidandir. Mazkur sohalarda klaster 

tizimlarini yaratish ilmiy tadqiqot va ishlanmalarni moliyalashtirish hajmini koʻpaytiradi, sifatini 

yaxshilaydi. Investitsiyaviy tashqi loyihalarda ishtirok etish, ilmiy-pedagog kadrlar tayyorlash va 

malakasini oshirishning yangi imkoniyatlarini yaratadi. 

Bundan tashqari, klaster tizimida taʼlim ishlanmalarini yaratish, ularni qisqa muddatda 

sinovdan oʻtkazish, ishlab chiqarish va ilmiy izlanishlardagi xodimlar hamda mutaxassislar 

mehnatlarini koʻproq ragʻbatlantirish, yangi tovarlarni Oʻzbekiston brendi bilan ixtiro qilish 

uchun keng imkoniyatlar va sharoit paydo boʻladi. 

Klasterlarni shakllantirishdan maqsad shahar, tuman va viloyat ichida joylashgan bir xil 

soha korxonalarini va ular bilan yagona texnologik zanjirda boʻlgan taʼlim, ilmiy, injiniring, 

konsalting, standartlashtirish, sertifikatlashtirish va boshqa xizmatlarni uygʻunlashtirish – 

innovatsion ishlab chiqarishni tashkil etish asosida raqobatbardosh tovarlar yaratishga 

yoʻnaltirishdan iborat. Bunda aholini ish bilan taʼminlashdek muhim jihat ham oʻzini namoyon 

etadi. 

Oʻzbekistonda paxta-toʻqimachilik sanoatida klaster tizimini joriy qilish tashabbusi 

mamlakat qishloq xoʻjaligini yaxlit bir tizim asosida rivojlantirish uchun muhim omil boʻldi. Eng 

muhimi bu tizim asosida mamlakatimizning qishloq xoʻjaligi sohasida mehnat qilayotgan olimlar 

birlashdi. 

Davlatimiz rahbarining “Eng muhim vazifa – xalqimiz ongida innovatsion tafakkurni 

shakllantirish, innovatsiyalar boʻlmagan joyda rivojlanish va raqobat boʻlmaydi” degan gʻoyaviy 

fikri zamirida katta hayotiy maʼno mujassam. 

Shu maʼnoda, qishloq xoʻjaligi tizimida milliy boyligimiz hisoblangan paxta-toʻqimachilik 

klasterida qoʻllanilayotgan innovatsion gʻoyalar nafaqat yengil sanoatni, balki oʻz yoʻlida 

qishloq xoʻjaligi, oziq-ovqat, farmatsevtika, qurilish mahsulotlari ishlab chiqarish kabi oʻnlab 

tarmoqlarni ham qamrab oladi. 

Oʻzbekistonda paxta xomashyosining asosiy isteʼmolchisi toʻqimachilik sanoati boʻlib, u 

respublikaning sanoat kompleksida muhim oʻrin tutadi. Qishloq xoʻjaligi sohasida ham amalga 

oshirilayotgan ishlar oʻzining ijobiy samarasini bermoqda. 

 

IQTISODIYOTNI RAQAMLASHTIRISH SHAROITIDA TURISTIK LOGISTIKA 

Bababekova D. Sh. 

Toshkent Moliya instituti dotsenti 

Aminova N. B. 

Toshkent Moliya instituti magistri 

 

Turizm doimiy ravishda rivojlanib boruvchi tarmoq bo'lib, har bir turistik kompaniya o'z 

oldiga iqtisodiy foyda va raqobatbardosh ustunliklarga ega bo’lishni hamda turistik bozorda 

iste'molchilar talab qiladigan logistika xizmatlari sifatini muvofiqlashtirishga erishishni maqsad 

qilib qo'ygan. Shu sababli, hozirgi paytda ushbu sohada yuzaga keladigan muammolarni hal 

qilish va bozorda katta ulushni egallash orqali yuqori foydaga ega bo’lish uchun turli xil 

usullarini izlash ishlari olib borilmoqda.  

Bugungi dunyo hamjamiyati hayotimizning barcha sohalariga axborot texnologiyalarining 

kirib borishi tufayli global o'zgarishlarni boshdan kechirmoqda. Shu jumladan, O’zbekistonning 

aksariyat korxonalari, xoh u ishlab chiqarish sohasi bo’lsin, xoh turizm sohasi, o'zlarining biznes 

jarayonlarini birinchi navbatda innovatsion logistika kontsepsiyalariga asoslanib qurishning 

yuqori samarali usullarini talab qilmoqda. Buning asosiy sababi logistik xarajatlar korxona 

xarajatlarini 70-80%ini tashkil etilishi bo’lib hisoblanadi. Innovatsion logistika faqatgina ijobiy 

sinergetik ta'sirni kafolatlabgina qolmay, balki bozor munosabatlari va mamlakat iqtisodiyotini 

rivojlantirishning qat'iy talablariga javob beradigan eng yangi raqamli texnologiyalardan 

foydalanishga harakat qilmoqda.  

Axborot texnologiyalari - bu kompyuterlar va kompyuter tarmoqlari orqali ma'lumotlarni 

yig'ish, tartibga solish, qayta ishlash va ta'minlash usullari to'plamidir. Evolyutsion va 

innovatsion rivojlanishning ancha uzoq yo'lini bosib o'tgan zamonaviy axborot jamiyati uchun 

xarakterli jihati shundaki, jamiyatning har bir a'zosiga tarmoq va shaxsiy kompyuterlardan 

foydalanish orqali butun dunyo bo'ylab axborot resurslaridan erkin foydalanish imkoniyatini 

